
Muzik di zumbi

Muzik di Korsou

Konsepto

estilo di muzik
Un sierto manera di hasi muzik.

Sera konosi ku _ e e Wiy
muzik di zumbi e e, S C ——— T kultura
e ' FLT M g, B8 Totalidat di kustumber ku ta pertenesé na
SR ¢ e zumbi ¥ un pueblo. Bo ta sifia bo kultura (sin sa)
Meta di sifia = — ey, ' Literalmente zumbi ta nifika “spiritu”. - miéntras bo ta krese.

€ Bo ta tende algun ehémpel di muzik di zumbi di Korsou.

€ Bo ta tende kiko e nomber ta nifika. .
emansipashon

Aki: Abolishon di sklabitut dor di Hulanda
na 1863.

€ Bo ta sifna kon muzik di zumbi a nase.

- trabou forsa
k Forsa hende pa hasi trabou pisa. migrante
] Un hende ku ta skohe pa bai biba den un
otro pais.
soundtrack
E obra musikal mas importante ku ta
pertenesé na un pelikula.

“Biba felis” ta un di e Cd-nan di Grupo Issoco

Skucha “Ban bek den tempu” di Grupo
Issoco.

/

9 Bo a yega di tende e muzik aki kaba?

Muzik di zumbi

E muzik ku bo a kaba di skucha, nos ta yama
“muzik di zumbi”. Ta un di e tiponan di muzik mas
bieu di Korsou! Origen di muzik di zumbi pa un
parti ta Afrika i un parti ta Korsou. Akiratu bo ta
tende mas di esei. Ta muzik ku antes tabata toka
hopi na Korsou. Te ainda bo por topa ku e muzik
aki. Bo ta bai tende mas di e muzik aki den e seri
di lés aki. Tambe bo ta sifia kon bo mes por traha
e instruméntnan!

Kiko bo ta pensa ora bo tende e nomber
“muzik di zumbi”?

Grupo Issoco

E muzik di zumbi ku bo a skucha, ta tokéa pa Grupo
Issoco. Rudsel “Ruchi” Isidora, Russel Soleana en
Javier “Juchi” Cordoba a lanta e grupo na 1982. E
nomber Issoco ta konsisti di pidanan di kada un su
fam! Russel Soleana a sifia toka benta i por toka
muzik di zumbi danki na Elis Juliana. E tempu ei
e tabata e ultimo hende riba nos isla ku por a toka
benta ainda! Danki na e muzik di Issoco hendenan
ront mundu a sera konosi ku muzik di zumbi. Nan
soundtrack pa e pelikula “Almacita di Desolato”
hasta a gana premionan internashonal!

HUMGRY EYE FICTURES preseals @ COSMIC ILLUSHN PROCUCTHN

starring MARIAN ROLLE-GWENDOMAR ROOSUE-YUBI KIRINDONGO

Poster di e pelikula “Almacita di Desolato”

Mira Soundtrack di Issoco pa “Almacita
di Desolato”.

Kiko “muzik di zumbi” ta nifika?

Den e ndmber “muzik di zumbi” bo ta tende “muzik”
i “zumbi”. “Muzik” ta kla, pero kiko “zumbi” ta nifika
presis? Zumbi bo por tradusi mihé ku “spiritu”.
Hopi biaha ora nos tende e palabra spiritu, nos ta
pensa riba algu rel. Por ehémpel spiritu di un hende
ku a muri. Si bo ta kere den spiritu, naturalmente ta
rel! Antes hendenan tabata hafia kada kamber
suku, sitio ketu, kaminda solitario of un zonido
deskonosi den skuridat rel kaba. Zumbi lo tabata
skonde eiden! Hendenan di antes tabata hafa
muzik di zumbi kisas fantasmal?

9 Kiko “zumbi” ta pa bo?

https://soundcloud.com/user-418077169/ban-bek-den-tempu-grupo-issoco/s-EwzJp
https://soundcloud.com/user-418077169/ban-bek-den-tempu-grupo-issoco/s-EwzJp
https://vimeo.com/272367640
https://vimeo.com/272367640

Hasi muzik ku lus fantasmal

Muzik di zumbi no tin apsolutamente nada keber ku
spoki/fantasma of spiritu. Asina e musikonan di
Issoco ta bisa. Ku e nomber “zumbi” nan ke men
solamente e ambiente fantasmal di antes.
Pasobra tabata toka muzik di zumbi na kunuku.
Ora e hendenan tabata kana den kunuku suku,
nan tabata mira lus suak balia bai bin den e kas-
nan. E muzik tabata bai bini segun bientu supla.
Bo no tabata sa di unda e muzik tabata bini! E or’ei
e muzik misterioso aki mester bira fantasmal
berde!

Djis pa sa: Antes no tabatin koriente ainda.

Den kas tabata sende lampi di kerosin
chikitu so. Pafé di siudat/stat tabata suku!

Tokadonan di muzik di zumbi den kunuku

Kon bieu muzik di zumbi ta?

Nos no sa sigur kon bieu muzik di zumbi di Korsou
ta. E promé datonan skirbi tokante muzik di
zumbi ta data di fin di siglo 19. E tempu ei muzik
di zumbi tabata masha popular na Willemstad!
Tabata toka muzik di zumbi den restorant i bar i
hendenan tabata gusta bail’é. Tabata e tempu
despues di emansipashon di 1863, tempu ku
sklabitut porfin a stop di eksisti. Hopi hende ku a
bira liber a bandon& e plantashinan pa bai traha
den siudat. Ei e muzik di zumbi ku nos konosé
awendia a nase.

Origen afrikano

E periodo promé ku 1863 tabata tempu di
sklabitut. Nan a horta e hendenan sklavisa for di
diferente parti di Afrika, spesialmente di kosta west.
Pa e motibu ei e hendenan aki tabata papia
diferente idioma i nan tabatin kulturanan diferente.
Tambe nan tabatin nan propio estilo di muzik.
Riba plantashi afrikanonan sklavisé i nan desen-
dientenan mester a hasi trabou forsa pa siglonan
largu. Nan bida tabata masha pisa. Muzik i baile
hopi biaha tabata e uniko konsuelo i forma pa
rekobra forsa ku nan tabatin! Riba plantashi nan
tabata toka e muzik di nan antepasadonan
afrikano. Tambe a nase estilonan di muzik nobo. E
forma mas bieu di muzik di zumbi tambe tabata un
di nan.

Djis pa sa: Muzik di zumbi, manera nos
konos’é riba nos isla, no ta konosi den pais-

nan afrikano.

Influensianan europeo

Na fin di siglo 19 e yunan di Korsou tabata tende
tur sorto di muzik nobo den siudat. Pasobra
migrantenan for di Europa tabata trese nan propio
muzik i bailenan tambe nos isla! Musikonan di
Korsou a sa di rapidamente kombina e muziknan
europeo wals i polka ku e ritmonan afrikano. Tambe
nan a agrega algun instrumeént di mundu west,
manera triangel, fluit of kitara. Un muzik di zumbi
nobo i ritmiko a nase! Riku i pober, den stat i na
kunuku: tur hende tabata balia riba e muzik di
zumbi nobo aki!

| awendia?

Ta toka muzik di zumbi ainda, por ehémpel na
fiesta i den festivalnan di muzik. Tambe tin mas
banda musikal ku ta laga muzik di zumbi inspira
nan. Tin mas hende ku a sifia toka benta. Aparte di
Russel Soleana, Harry Moen i Richard Doest
tambe por toka e instrumént aki bon. Ken sa, abo
tambe awerd?

Tokado di muzik di zumbi di Korsou na 1963

Muzik di zumbi. Muzik di Korsou -




Bo ke sa mas? Tarea 1. E zonidonan di
muzik di zumbi

@E CD di Issoco bo ta hafna den Biblioteka Kiko abo lo hasi ku bo tradishonnan

Publiko na Scharloo. kurasoleno?
Si bo ke sa kon wals i polka ta zona, buska ~ Imagina bo ku bo ta bai biba afé ku bo famia, Meta di sifia
@ por ehémpel riba YouTube ku nomber di ¢ kaminda hendenan tin henteramente un otro Bo ta sifia kua instrument ta pertenese na
baile. manera di biba, kome i hasi muzik. muzik di zumbi.
Riba YouTube bo ta hafia tambe mas muzik Traha grupo i kombersa riba kiko boso lo hasi. Bo ta tende kon e instruméntnan aki ta zona.
&b e, [Buske b @ peleiEnen sk el Pensa promé kiko ta tipiko di Korsou pa bo. Bo ta tende kua otro instrumeént ta kombina
Abo lo por adapta bo mes kompletamente den muzik di zumbi.

zumbi” i/0f “Issoco”. o
na e kultura nobo? Of ta yuist importante pa

Algun shen grabashon di muzik tradishonal di bo pa tene na bo muzik, manera di bisti i
@ Korsou bo ta hafia den e kolekshon “Zikinza”. kuminda di Korsou?
Elis Juliana i Pater Brenneker a kolekshona e Kompara boso kontestanan ku esnan di
muzik aki afanan largu, for di 1950. E kolekshon boso kompaneronan di klas.
di “Zikinz&” bo ta hana na NAAM i digital riba il
http://dcdp.uoc.cw/zikinza_collection. ) g

Riba e CD-rom "Muziek, sleutel tot de :
geschiedenis van Curacao" ("Musika, yabi pa
historia di Korsou") bo ta hafna 90 fragmento di
muzik, 20 vidio i 300 potret di muzik di Korsou.

Por kumpra e CD-rom na NAAM.

Tim de Wolf ta kolekshona muzik di Korsou. El
a digitalisa algun shen fragmento di muzik di
diskonan antiano! Bo ta hafa e muzik riba
http://www.audioarcheologie.nl/.

Konsepto

kueru di tambu

Kueru di karné of kabritu ku bo ta span
riba e parti habri di un bari hol. Asina bo
ta traha un tambd ku bo por toka un ritmo
riba dje ku bo mannan of ku palu.

instrumeént di perkushon

Un instrumént di muzik ku ta saka zonido
dor di dal riba dje. Por ehémpel un tambu,
un triangel i un wiri.

span
Mara un of mas kuerdé na un instrumént i
hala nan steif. Ora tin sufisiente tenshon
riba e kuerde, e por saka zonido.

dof
E zonido ta zona kortiku, manera tin algu
riba dje. Un zonido no kla.

skerpi
Un zonido duru i penetrante.

ritmiko
Ritmo ta base di tur muzik. Bo ta toka un
patronchi di tono, kaminda kada bes bo ta
enfatisd e mesun tononan i otronan yuist
no. Ripitishon di e patronchi ei ta traha e
ritmo.

chapi

Chapi ta un hérmeén di agrikultura ku un
blat di metal pega na un man di palu largu.
Ta usa chapi komo instrumeéent di muzik
tambe. Bo ta saka muzik dor di bati ku un
bara/tubu di heru kontra e blat di metal.

agan
Hopi biaha agan ta un djente kibra di un ;
plug bieu. Pero de fakto un agan ta kualke
pida heru bieu ku ta zona bon ora bo bati
riba dje!

@ Mira un presentashon di Issoco

N v

Kua instrumeéntnan bo ta rekonosé den muzik
di zumbi?

E instruméntnan di muzik di zumbi

Den e les aki nos ta bai mira i skucha e
instruméntnan di muzik di zumbi! Den e
presentashon di Issoco nos a mira kuater
instrumént di muzik di zumbi: benta, wiri, matrimo-
nial i tambu grandi. E kombinashon di instrumeént
no ta skohé pa loko. Un musiko ta skucha presis
kua instrumént ta zona bon huntu ku un otro
instrument!

Zonido di muzik

E wiri di metal por ehémpel ta saka un zonido duru
ku ta raspa, miéntras e diskonan di metal di e
matrimonial ta bati suave kontra otro. E tambu
grandi ta un bari grandi ku sla hundu i tek kortiku.
E fluit of benta ta balia sutiimente dor di tur e
zonidonan ei! Ta toka muzik di zumbi ku un fluit of
un benta, pero nunka ku tur dos pareu!

E instruméntnan di muzik di zumbi

Muzik di zumbi. Muzik di Korsou -



https://vimeo.com/272367699

Djis pa sa: Antes tabata toka fluit na

Bandabou i benta na Bandariba.
Probablemente esei tabata pasobra na

Bandariba e palmanan adekua pa traha

benta tabata krese!

Kon bo ta toka e instruméntnan?

Awor nos ta ban mira un felm kortiku, “Konose Bo
Isla: Muzik di Zumbi”. Dos miembro di Issoco,
Russel Soleana i Ruchi Isidora, ta laga nos mira e
instruméntnan di muzik di zumbi! Nos ta bai skucha
kon e diferente instruméntnan ta zona i kon ta toka
nan. Maske bo no ta komprendé Papiamentu
kompletamente, e imahennan i e zonidonan ta
papia palabra kla!

Wak e felm “Konose Bo Isla:
Muzik di Zumbi’’.

E instruméntnan mira djaserka

benta

Benta ta un bog di palu ku a span un kuérdé na
dje. Bo ta tene e bog ku bo man robes. Bo ta pone
e bog di tal manera riba bo bél di pia of rudia, ku e
kuérde ta yega na bo boka. Ku bo man drechi bo
ta tek ku un palu largu kontra e kuérdé, entre e
bog i bo boka habri. Bo boka habri ta hasi trelmentu
di e palu kontra e kuerdé mas fuerte. Bo boka ta
traha zonido di e instrumeént aki! Den bo man
robes bo ta tene tambe un palu 6f un kuchu.

Esaki bo ta move subi of yuist move baha kantu di
e kuérde. Esei ta produsi diferente tono!

- -

Benta riba un stampia di 1962

Djis pa sa: Bo por kambia zonido di e benta
tambe dor di hasi bo kavidat di boka mas
grandi of mas chikitu. Of dor di manda bo

lenga dilanti of yuist patras!

Tambu grandi

Tambu grandi ta un tambu grandi di palu, di
span na kada banda ku un kueru di tambu. E
instrumeént di perkushon aki ta duna e ritmo
basiko di muzik di zumbi. Mayoria biaha ta pone e
tambu riba un stul. Den kada man e tokadé ta tene
un palu di tambu. Ku e palunan ei bo ta toka riba e
kuerunan di tambu pa sla pisa, dof i kontra rant di
e tambu pa zonido di tek duru. Tambe bo por tene
e palu 6f bo man kontra e kueru di tambu na man
robes. E or’ei bo ta kambia zonido di e sla ku man
drechi!

Tambu grandi

Wiri

Wiri ta mustra manera un pida tubu di metal korta
na mitar. E tin repchi na e banda bol. Ku un klabu
grandi di metal bo ta pasa riba e repchinan. Asina
bo ta hafia un zonido ku ta raspa. Hopi biaha e
wiri ta traha di nikelstal lombrante. Un wiri asina ta
produsi un zonido skeérpi. Un wiri di heru ta produsi
un zonido mas suave.

Wiri

Kon bo por hasi un zonido ku ta raspa
9 ritmiko?

Matrimonial

Sa yama matrimonial sistrum di tabla tambe. E
matrimonial enberdat ta konsisti di un tabla di palu
smal. Riba dje tin stapel di disko di metal pega,
ku ta bati 10s kontra otro. Esei bo a tende kaba den
e felm. Bo ta tene e tabla na kada punta ku bo
mannan i bo ta dal e ritmikamente riba un
supsuela. E supsuela ei por ta bo bélnan di pia ora
bo ta toka sinta. E zonido ta bira mas duru ora bo
toka riba lomba di un stul.

Matrimonial

Muzik di zumbi. Muzik di Korsou -



https://vimeo.com/272367699
https://vimeo.com/272367699

Triangel

Triangel ta mustra manera un triangulo di heru ku
a laga un huki di dje habri. “Triangel' ta nifika
‘triangulo”. Bo ta tene e triangel na un dede of un
kabuya. Ku un staf chiki di heru den bo otro man
bo ta tek kontra banda paden di e triangel. E ritmo
ta hafia un suin ora bo hasi Un di e slanan mas duru
of yuist lag’é af6. Si bo tene bo dedenan kontra e
heru, bo ta hasi e zonido mas dof!

Triangel

Fluit

Por kombind muzik di zumbi ku fluit tambe. Pa
esaki ta usa diferente sorto di fluit. Den e felm bo a
skucha Russel Soleana toka e fluit kimba tutu.
Pero por ta un fluit pikalo tambe 6f un duarsfluit.
Kimba tutu ta un pipa hol habri solamente na e
puntanan. Pues, no tin buraku pa dede manera
otro fluitnan! Bo por traha sinku diferente tono.
Esei bo ta hasi dor di tapa e bokadura i e punta ku
bo dedenan of yuist laga nan habri.

7

Mira Oswin Pikero ta toka muzik di zumbi
ku duarsfluit.

Awor bo a skucha tur instrumeént di muzik
di zumbi.
originalmente for di Afrika, bo ta kere?

Kua instruméntnan ta bini

Kombinashonnan ritmiko!

Musikonan gusta varia instrumént. Asina bo ta
laga e hendenan sigui balia! Hopi biaha ta usa
chapi of agan den muzik di zumbi. Ta instrumént-
nan traha di heru bieu di riba kunuku! Grupo
Issoco gusta kombina e fluit i tamb0U grandi ku
tambunan afrikano i instrumeént di sakudi ritmiko.
Issoco hasta sa di kombina hiphop ku muzik di
zumbi!

n

. DENTA
Original instrument from Curacao,
: made out of a bow

Instrumeéntnan di Issoco

9 Skucha “Pa bo medita” van Issoco.

Bo ke sa mas?

Bo ta hafa mas instrumeént tradishonal di
Korsou riba wépsait di NAAM, www.naam.cw,
bou di “Publikatie: i “Serie Cultureel Erfgoed”.

Tarea 1.

Traha instrumeént di muzik ku material di tur dia!

Tur kos ku ta zona bunita, ta un instrumeént di
muzik! Por ta un opheto tambe ku niun ora so no ta
intenshona pa ta un instrument di muzik!

Buska un opheto ku ta zona bunita of
grasioso na kas of pafé. Por ehémpel un
wea Of kahita pa bati riba dje, of un tubu hol
ku bo ta zuai ront. Pensa tambe riba zonido-
nan suave, manera boter ku awa ku bo ta
supla den dje of un basora ku bo ta bari
suela ritmikamente kuné.

Trein un obra musikal ku un grupo di
alumno. Hasi un grabashon di dje!

Bo mester di inspirashon? Wak por ehémpel riba
YouTube bou di “Stomp out loud”.

Manda bo grabashon pa NAAM!

Muzik di zumbi. Muzik di Korsou -



https://vimeo.com/272369041
https://vimeo.com/272369041
https://soundcloud.com/user-418077169/pa-bo-medita-grupo-issoco/s-Hz2Da

Asina bo ta traha
e instrumentnan!

Meta di sifia

.
.
.

Bo ta tende kon instruméntnan afrikano a resulta na Korsou.

Bo ta sina kon bo por traha e instruméentnan di muzik di zumbi.

Bo ta mira kon ta traha benta.

P,

mondi
Den mondi palu i mata ta krese. No ta
tereno pa agrikultura.

' generashon
Un grupo di hende di mas o ménos mesun
edat. Por ehémpel generashon di bo
mayornan, esun di bo welanan, of esun di
bo mes.

‘ heru di mara beton
~ Unbara di stal. Ta usa heru di mara beton
den konstrukshon di kas pa hasi flur di
betdn mas fuerte.

boko

Un bari rondé ku antes tabata warda por
ehémpel kuminda seku of awa den dje. E
bari tabata traha di tabla di palu krom
dobla, wanta huntu ku hupel di heru.

kachu

nikel (nikelstal)
Un tipo di metal kol6 di plata.

b 4

Un intrument di supla traha di un kachu di
baka koba. Ta skaf e kachu hasi fini pa un
mih6 zonido. Ta bora un buraku na haltura
di punta di e kachu. Akiden bo ta supla,
mientras bo man robes ta hasi e parti
habri mas grandi of mas chikitu. Asina bo
ta hana diferente tono.

raspu
Un raspu, pero tambe un instrument ku ta
saka un zonido ku ta raspa.

bleki di konserva
bleki di metal ku ta sera kuminda den dje.

Muzik di zumbi. Muzik di Korsou - -




Instrumeéntnan afrikano na Korsou

Den e lésnan anterior nos a sera konosi ku muzik
di zumbi i ku e instrumeéntnan ku ta tok’é kuné. Nos
a tende kaba ku algun di e instrumentnan ta di
origen afrikano. Riba e plantashinan di Korsou
tabata biba homber- i muhénan sklavisa, ku na
Afrika tabata toka un instrument di muzik kaba. Nan
tabata sa tambe kon mester a traha e instrument-
nan aki. Algun shen afa largu nan a pasa e
konosementu aki di generashon pa generashon!
Den e les aki bo ta sifia kon bo mes por traha e
instrumentnan aki.

Bo sa ainda kua instrumént ta di origen
afrikano?

Bo mes traha instrumént

Den mondi di Korsou e homber- i muhénan aki a
hana material ku nan por a hasi nan mes muzik
kuné. Por ehémpel di e kalbas largu nan por a traha
un raspu i di kalbas chikitu un fluit (gogorobi). Pa
benta e tiponan di palu mas tai riba nos isla a
resultd adekua. Pero tambe di material residual
tabata traha instrumént di muzik. Por ehémpel un
bari bashi pa un tambu (of tambu grandi). Of un
chapi ku no por a usa mas pa agrikultura komo
instrumeént di perkushon (chapi). Hasta kachu di un
baka tabata usa: komo un intrumeént di supla
(kachu)!

Kalbas di mondi

Benta

Bog di e benta bo ta traha di un taki tai di un palu
di karawara of di un palu di kalbas di mondi. E
taki fresku pa e bog ta stret ora bo kap e for di e
palu. Bo por dobl’é hasié krom, dor di keint’é
promé riba un kandela. E taki kayente bo ta klem
na un banda. Ei bo ta dobla e taki ku forsa, kada
bes ku un par di séntimeter, te ora bo tin un forma
di bog. Bo ta mantené e tenshon di e bog ku e
kuérdeé. Mesora e benta ta kla pa toka kuné!

Palu di koko ta krese tur
kaminda riba nos isla i ta duna un
kuerdeé ku por usa un ana largu.

Kuéerde di benta

Kuérdé pa benta bo ta traha di un rama di palu
di koko of di palmit. Bo tin mester di un repi largu
di parti patras di e rama. Ta mih6 usa un taki ku ya
a seka un tiki bira hel. E arte ta pa korta e repi aki
den un biaha kita for di e rama, sin ku e kibra!
Despues bo ta raspa e parti moli paden di e repi
kita ku un kuchu. E or’ei bo ta sobra un repi masha
fini. Esei ta e kuerde. E kuérde bo ta lora di tal
manera ront di e puntanan di e bog, ku e kuérde
mes ta klém su mes. Zonido di e bog ta bisa bo si
e tenshon ta sufisiente! Bo ta traha e palu
(maniketa/manigueta) ku bo ta tek kuné kontra e
kuerde, ariba den e bog, mih6 di un taki di palu di
skopapel.

Parti abou di e rama di koko

Palmit (Mauritiuspalm) ta skars, pero ta duna un
kuerde mas fleksibel ku ta keda bon pa afianan largu.

Djis pa sa: Awor sa traha e kuérde di benta
di pléstik tambe. E pléstik hanchuii plat ku
bo por mara kaha sera kuné, ta masha
adekua p'esei! Kasi bo no ta skucha e
diferensia entre un benta ku kuerde di

rama di koko of kuerde di plestik!

Mira Russel Soleana ta traha un kuérdé pa
su benta.

Muzik di zumbi. Muzik di Korsou -



https://vimeo.com/276324737
https://vimeo.com/276324737

MANICUETA

E midinan korekto pa un benta

Djis pa sa: Na diferente pais afrikano ainda
ta toka benta komo instrumént. A usa
benta sigur tambe na Jamaica, Venezuela,

Colombia i Surnam.

Pais- i pueblonan afrikano i amerikano ku konosé

Kimba tutu

Ta traha e fluit kimba tutu preferiblemente di un
palu di bambu hol. Bo tin mester di un palu di
bambu di mas o ménos mei meter. Un palu di
bambu bérdeé tin un kontenido moli i konekshonnan
duru ku bo mester saka af6. Bo ta hasi esei mih6
ku un bara kayente kayente, di por ehémpel heru
di mara beton. Bo no tin nodi di bora buraku den
e palu di bambu. Un kimba tutu tin solamente dos
habri na e puntanan!

Kimba tutu di bambu

Djis pa sa: Bo por usa un tubu di aluminio
tambe of hasta un pipa di pléstik (pipa pvc)

komo fluit kimba tutu!

Tambu grandi

Tabata traha tambu grandi antes di un boko di
palu ku no tabata usa mas. Bo ta saka tapa i bom
for di e boko. Na nan luga bo ta span un kueru di
kabritu riba tur dos banda habri. Bo ta pega e
kueru ku un hupel. Bo por traha e hupel aki bon ku
un rais tai di un palu di indju. Bo ta lora rantnan di
e kueru ront di e hupel. Despues bo ta kose e kueru
ku un kabuya fini na e hupel. Rantnan di e kueru
bo ta korta nechi kita af6.

Tin biaha sa usa un di dos hupel pa primi e kueru
bon. E di dos hupel aki ta traha di un lata di palu.
Den e lata a bora buraku chikitu pa e kabuya ku bo
ta rék e kueru di tambua kuné.

Pega kueru di tambu ku un hupel of ku dos hupel

Reék kueru di tambu

E kuerunan di tambu mester ta bon di rék pa nan
zona bon. Bo ta traha tenshon ku un kabuya. Bo
ta zigzag un kabuya for di e hupel ku esun kueru
bai na e hupel ku e otro kueru. Bo ta hasi esei te
ora bo pasa ront di henter e tambu. Bo ta trek e
kabuya bon steif i mar’é. Bo por rek e kabuya, pues
e kueru di tambu tambe, mas tantu ainda ku un
klos di palu (“tortola”). Bo ta klem e klos ei bou
di dos parti di e kabuya. Den e klos tin un kep korta.
Den dje e kabuya ta sinta. Ora ku bo hala un klos
asina manda abou, bo ta trek e dos partinan di e
kabuya mas serka di otro.

E tambu grandi aki ta di rek ku klos

Muzik di zumbi. Muzik di Korsou -




Djis pa sa: Bo por kumpra palu di tambu
kantinkla. Antes tabata traha nan dor di

mara pida pana ront di punta di e palu.

Wiri i raspu
Wiri pa muzik di zumbi tin forma di mitar pipa. Ta
traha e wiri moderno di nikel. E ta un 25 te 40 cm
largu i mas o ménos 5 cm hanchu, ku repchi na e
banda bol. Bo po kumpra e wiri aki kéntinkla. Antes
tabata traha e wiri di heru. Mas tantu tempu pasa,
promé ku 1900, hendenan tabata traha un
instrumént pa raspa riba dje di un kalbas largu
of un kachu di baka. Tabata yama e instrumeént
aki raspu. Promé tabata koba e kalbas i e kachu
di baka. Despues tabata korta repchi paralél riba e
banda pafé. Bo ta tene un raspu asina na buraku
den e parti abou. Bo ta pasa ku un palitu di wesu
of metal riba e repchinan. Esei ta produsi un zonido
raspa ku ta hopi mas suave ku esun di e wiri di
metal.

E dos sortonan di wiri

Raspu di un kalbas largu

Djis pa sa: Na final di siglo 19 a agrega
triangel i matrimonial na muzik di zumbi. A
remplasa raspu ku e wiri di metal ku su
zonido skerpi. E zonidonan ei e musikonan
tabata hana ku ta pas bon ku otro.

Triangel

Ta traha triangel di un staf di heru di, pa mas tantu,
un sentimeter diki. Un smet ta bati e bara kayente
kayente hasi un triangel ku banda igual. Un trian-
gel ta 20 te 25 sentimeter largu. Un huki ta keda
habri. Mayoria biaha ta dobla e puntanan manda
pafo.

Triangel

Matrimonial

Por ultimo e matrimonial. Base di e instrumént aki
ta un tabla di palu. E tabla aki ta mas o ménos
mei meter largu, 8 séntimeter hanchu i 3 séntimeter
diki. Un matrimonial ta saka un zonido ku ta bati,
danki na e stapelnan di disko di metal. E diskonan
hopi biaha ta gewon tapadera di bleki di
konserva. Bo ta traha tres stapel di porloménos
tres tapadera. Ku un klabu largu bo ta klaba e
stapelnan di disko na e tabla. Hasié di tal manera
ku e diskonan por skuif fasilmente na e klabu. E
zonido ta bira mih6 si bo dobla tur tapadera hasi un
tiki krom asina. E or’ei e airu por vibra mih6 entre
e diskonan. E vibrashon ei ta determina e zonido!
Hopi biaha ta konekta e klabunan ku un waya di
heru pa mas vibrashon ainda!

Djis pa sa: Sa traha disko di e matrimonial
tambe spesialmente di koper. Eseinan ta

produsi un zonido mas bunita ainda!

E tapaderanan di bleki di konserva ta base di e matrimonial!

Konstrukshon di un matrimonial ku disko di koper

Muzik di zumbi. Muzik di Korsou -




Bo ke sa mas? Tarea1. ; —— 2. Bo mes pensa un instrument di sakudi.

Dopi di boter (di serbes) ta sakudi mas fuerte ku un

Mas splikashon tokante e instruméntnan di e Bo mes traha un instrumeént di muzik di material matrimonial.

lés aki bo ta hafa den e buki na Papiamentu di residual!

Elis Juliana (1976), Guia Etnologiko No. 1.

Korsou. Bo por tira un bista den e buki na Bo por traha un instrumént eksistente of pensa un

Biblioteka Mongui Maduro. bo mes. Importante ta, pa bo instrumént di muzik
zona bon! Pa yuda bo un tiki, aki bo por mira tres

Si bo ke mira instruméntnan tradishonal di Kor- ~ ehémpel di instrumént di muzik.

sou di bérdat, bo por bai NAAM. Traha un sita

promé si. Subi wak riba www.naam.cw. 1. Bo mes traha un matrimonial.

Bo mes inventa un forma di instrumeént di sakudi!

Ku yudansa di e pintura- i potrétnan di e matrimo-
Na Museo Kura Hulanda na Otrobanda por  nial den lés, bo mes por traha e instrumént aki!
mira hopi instrumeént di muzik afrikano.

Parti di un matrimonial

Den Museo Tula na Knip i den Museo Traha huntu ku 2 te 4 alumno.

Savonet tin hopi instrument di muzik Kolekshona por lo ménos 9 tapadera di bleki di
tradishonal di Korsou. Instruméntnan di konserva i un tabla smal.

muzik di zumbi tambe! Skir e tabla hasi fini.

Bora buraku den e tapaderanan di tal manera ku
kada snechi por move 10s na e klabu.

Parti e tapaderanan den 3 stapel meimei di e
tabla.

Pérkura pa na e puntanan di e tabla sobra
espasio pa bo mannan i pa e stapelnan no i
mishi ku otro. Un instrumént di sakudi di dopi di boter di serbes
Toka numal! Dal e instrument na mitar di bo

bélnan di pia, no riba bo rudianan!

Muzik di zumbi. Muzik di Korsou - .




“African Rhythms in
Curacao”

Nos ta klousura e seri di Iés aki tokante muzik di
zumbi ku e dokumentario "African Rhythms in
Curacao" di Corry van Heyningen, traha riba
enkargo di Ofisina di turismo di Korsou. Akiden bo
ta hana e estilo di muzik di Korsou di mas konosi
presenta. Origen di tur e ritmonan aki ta na Afrika!
Promé bo ta mira muzik di zumbi. Lo bo mester ta
rekonos’é entretantu! Despues bo ta mira fragmen-
tonan di tambu, tumba i tambe jazz di Korsou. Tur
e estilonan di muzik ei den kurso di tempu a
desaroya na nan mes manera riba nos isla.

Bo ta rekonosé e ritmonan i e instruméntnan
afrikano?

: nEs 1

Mira "African Rhythms in Curacao" di Corry
K van Heyningen

Djis pa sa: E dokumentario ta na ingles.
Si bo ta hana esei férfelu, pone atenshon
spesialmente na e imahennan i e muzik!

Bo ke sa mas?

bo skol!

' Bo por invita Russel Soleana di Issoco pa bini

Gustosamente e ta bin konta hopi mas tokante
muzik di zumbi i otro estilo di muzik i tambe
tokante trahamentu di instrument!

CD's en internét:
CD “Biba Felis” di Issoco.

Pelikula “Almacita di Desolato” di Norman de Palm
i Felix de Rooy (1986), ku soundtrack di Issoco,
muzik di zumbi. Http://nfdb.filmtotaal.nl/neder-
landse_film.php?id=544

CD-rom "Muziek, sleutel tot de geschiedens van
Curagao" ("Musika, yabi pa historia di Korsou") ku
90 fragmento di muzik, 20 grabashon di vidio i 300
potret di muzik di Korsou. Kompila pa leteke
Witteveen, NAAM). Fundashon Curagao 500. KIT
Tropenmuseum.

Muzik di zumbi. Muzik di Korsou -



https://vimeo.com/273945692
https://vimeo.com/273945692

Wepsait http://www.audioarcheologie.nl/, di Tim de
Wolf. Ku fragmento di muzik di diskonan antiano i
grabashonnan di Radio Hoyer for di siglo 20.

Weépsait http://dcdp.uoc.cw/zikinza_collection,
kaminda por hafa e kolekshon “Zikinza” di Elis
Juliana i Pater Brenneker.

Wepsait http://sambumbu.com/ ku miles di anék-
dota di pater Brenneker tokante bida di antes di
Korsou. Tambe deskripshon di muzik.

Wepsait http://www.naam.cw, bou di 'Publikaties' i
'Serie Cultureel Erfgoed'. Aki tin hopi deskripshon
di instrument di muzik tradishonal di e islanan ABC.

Promé pagina

Prenchi muzik di zumbi di Philip Rademaker. Traha
pa kalender di Korsou 500 i Refineria Isla
(Curazao) S.A. (Richard Doest, 1999).

Lés 1. Sera konosi ku muzik di zumbi

Stampia di 1962 ku un benta. Di Cpost Interna-
tional, poné disponibel pa Postmuseum).

E muzik “Ban bék den tempu”ta di e CD “Biba felis”
di Issoco. Pérmit di Russel Soleana.

E pelikula “Almacita di Desolato” ta traha pa Nor-
man de Palm i Felix de Rooy (1986). E pelikula ta
tuma luga ront di 1863 na Korsou (potrét di poster
di pelikula di René Wissink, Atelier ARGOS).

Informashon pa Dijis pa sa tokante nifikashon di e
palabra “zumbi” ta bini di Richard Doest.

Grupo di muzik di zumbi, ku Chan Baralt, Luciano
Koots i Feliciano Fecunda. Usa pa e poster
“UNESCO and Cultural Heritage” (Potréet di 1963.
Kolekshon di NAAM).

Muzik di zumbi. Muzik di Korsou -




E dos prenchinan di muzik di zumbi i ka'i orgelta di
Philip Rademaker. Traha pa kalender di Kdrsou 500
i Refineria Isla (Curazao) S.A. (Richard Doest,
1999).

Potrét di ka'i orgel habri. Kolekshon di potrét pa e
poster “UNESCO and Cultural Heritage” (potrét
UNESCO, Phillipson Rifaela).

Informashon tokante ka'i orgel ta bini di leteke Wit-
teveen (artikulo “Our Awesome Ka'i Orgel (Music
Box) Tradition”. https://1000awesome-
thingsaboutcuracao.com/2013/07/31/679-our-awe-
some-kai-orgel-music-box-tradition/

Kolekshon “Zikinza” di Brenneker i Juliana ta
maneha pa NAAM. Den kolaborashon ku NAAM a
hasi e kolekshon aksesibel pa publiko via Dutch
Caribbean Digital Platform: http://dcdp.uoc.cw/zi-
kinza_collection ("kolekshon partner" di NAAM).

E seri di Sambumbu di Pater Brenneker ku deskrip-
shon di e.o0. muzik, awor ta disponibel digital tambe
riba http://sambumbu.com/ (un inisiativa di Carib
Publishing).

Lés 2. E zonidonan di muzik di zumbi

Tokadd di benta. Uséa pa e poster “UNESCO and
Cultural Heritage” (potrét di 1963. Kolekshon di
NAAM).

Potrét di Grupo Issoco, pérmit Russel Soleana.
Grabashon di presentashon di Issoco di
https://www.youtube.com/watch?v=SPb_i6VcOTw,
ku pérmit di Russel Soleana.

Potret di instrumént di muzik di zumbi. E
instruméntnan ta traha pa Richard Doest.

E felm “Muzik di zumbi” ta pertenesé na e seri
“Konose bo isla” di Stichting Uniek Curacao. Ku
permit di e fundashon i di e produktor Catrien
Ariéns.

Stampia di 1962 ku un benta. Di Cpost Interna-
tional, poné disponibel pa Postmuseum).

E tononan haltu di e benta ta grabashon oudio
T285 for di e kolekshon di Zikinza di Brenneker i
Juliana (na NAAM) i riba http://dcdp.uoc.cw/zi-
kinza_collection. Ku pérmit di NAAM.

Wiri di heru, triangel i matrimonial di koper ta toka
pa Richard Doest. Ku permit di Richard Doest.

Informashon tokante e manera di toka e
instruméntnan: mustra pa Richard Doest. Literatura
di Gansemans (1989) i Marianne Tulp-Verheijde
(tesina).

Informashon tokante origen di e ndmber 'matrimo-
nial' ta bini di Gansemans (1989, pag. 117).

Potret di e instrumentnan di Issoco (kaft di CD “Biba
Felis” di Issoco, permit di Russel Soleana).

Fragmento di muzik di zumbi ku duarsfluit ta bini di
e CD-rom "Muziek, sleutel tot de geschiedenis van
Curacao" ("Musika, yabi pa historia di Korsou"),
kompila pa leteke Witteveen, ku pérmit di leteke
Witteveen i NAAM.

Muzik “Pa bo medita” ta bini di e CD “Biba Felis” di
Issoco, pérmit di Russel Soleana.

Grabashonnan kaminda Russel Soleana ta toka
kimba tutu. Ku pérmit di Russel Soleana.

Lés 3. Asina bo ta traha e instruméntnan!

Informashon pa e kuadro 'Benta na Afrika' ta bini di
kombersashonnan ku Richard Doest i for di lite-
ratura di Juliana (1976, 4-5), Gansemans (1989,
84-85) i Stedman (1813, 298).

Felm di trahamentu di e kuérde pa benta ku Russel
Soleana. Outorisashon di Russel Soleana.

Informashon den e Djis pa sa tokante kuérde pa
benta di plestik ta bini di Russel Soleana.

Tur pintura pretu ku blanku di e instrumentnan ta
pint4 pa Elis Juliana (Guia Etnologiko nr. 1, 1976).
Ku péermit di NAAM.

Informashon tokante trahamentu di benta i e fluit
kimba tutu ta bini di Russel Soleana.

Informashon tokante trahamentu di tambu grandi,
wiri, triangel i matrimonial ta bini di Richard Doest i
for di literatura di Gansemans (1989, 42, 117, 121,
132) i Marianne Tulp-Verheijde (tesina, 20-21, 71).

Potretnan di kueru di tambu: serd ku un hupel
(tambu di Richard Doest) i kueru di tambu di rék ku
dos hupel (tambu na NAAM, potrét Richard Doest).

Informashon den e Djis pa sa tokante kombinashon
di triangel i matrimonial ku e wiri di metal zonido
skerpi ta bini di Marianne Tulp-Verheijde (tesina).
Lés 4. "African Rhythms in Curacao"

E dokumentario "African Rhythms in Curagao" ta

traha pa Corry van Heyningen. Ku pérmit di Ofisina
di turismo Korsou.

Muzik di zumbi. Muzik di Korsou -




